
Аннотация 

Мақолада Microsoft Excel  дастурида хисоблаш ишларини бажаришда Visual Basic дастурлаш 

тили имкониятларидан фойдаланиш қоидалари  мисоллар билан келтирилган. 

 

Мақсад. Microsoft Excel  дастури қўшимча имкониятларини чуқур ўрганиб, улардан амалда сув 

хўжалиги ва меолиорация  мутахассислик масалаларини ечишда кенг кўламда фойдаланиш. 

Ҳозирги кунда  компьютер дастурлари ўртасида маълумотлар алмашиниш, бир дастурда 

иккинчи бир дастур воситаларидан фойдаланиб, уларнинг имкониятларини ошириш каби амаллар 

ахборот технологияларида кенг қўлланилиб келинмоқда. Шу жумладан, Microsoft Excel  электрон 

жадвали имкониятларини ошириш учун Visual Basic  дастурлаш тилидан фойдаланиш мумкин. 

Microsoft Excel  электрон жадвалида  Visual Basic  дастурлаш тилидан фойдаланиш учун Сервис / 

Макрос / Редактор VBA буйруғи берилади.   Яна  Еxcel ойнасига қайтиш учун Вид менюсидан Microsoft 

Еxcel  бйруғини танлаш ёки Alt + F11 тугмалар мажмуини босиш керак бўлади. Visual Basic  дастурлаш 

тилидаги объектлар орқали  фойдаланувчи ўз интерфейсини яратиш мумкин. Ҳар бир объект учун 

бирор ҳодиса ( масалан, сичқонча тугмасини босиш, клавиатура тугмасини босиш ва бошқалар) 

бириктирилади. Ҳар бир ҳодиса дастурдаги бирорта аниқ буйруқлар ёрдамида амалга оширилади. 

Ушбу ҳодисалар, объектлар ёрдамида фойдаланувчи формасини, функцияларини  тузиш мумкин. 

Visual Basic  дастурлаш тили бирор ҳодиса билан боғланган дастур кодини ёзиш учун ишлатилади. [1] 

Visual Basic  дастурлаш тили ёрдамида фойдаланувчи функциясини тузиш алгоритмини қараймиз: 

1. Сервис / Макрос / Редактор Visual Basic буйруғини бериб ёки Alt+F11 тугмалар мажмуини 

босиб, Visual Basic тахрирлагичи ойнасини очамиз. 

2. Тахрирлагич менюсида Insert / Module (Вставка / Модуль) буйруғини берамиз. 

3. Insert / Procedure (Вставка /Процедура) буйруғини берамиз. 

Хосил бўлган Add Procedure мулоқот ойнасида функция номини киритамиз (масалан, СУММА5). 

Сўнгра қуйидаги амалларни бажарамиз: 

а) Type (тип) бўлимида Function (функция)ни ; 

б) Scope (аниқланиш сохаси) бўлимида Public (умумий)ни белгилаймиз  

с) ОК тугмасини босамиз. 



Натижада қуйидаги мулоқот ойнаси ҳосил бўлади: 

 

 
 

1-расм.  Процедура функцияси ойнаси. 

 

  Тахрирлагич  ойнасида функция тузиш учун бошланғич маълумотлар тайёр бўлади: функция 

сарлавҳаси - Public Function СУММА5() ва функция охири - End Function бўлиб, уларнинг орасига 

функция танаси коди жойлаштирилади. 

 
 

2-расм. Function процедураси бшлаш коди. 

 

5. Функция сарлавхасида қавс ичида функция параметрлари рўйхатини, яъни бошланғич 

берилган ўзгарувчилар номларини киритамиз. Масалан: (x, y, z, i, j). Сўнгра функция танаси 

киритилади, масалан, СУММА5 = x + y + z + i + j. Натижада қуйидаги дастур матнини ҳосил қиламиз: 



Public Function СУММА5(x, y, z, i, j) 

СУММА5 = x + y + z + i + j 

End Function 

6. Microsoft Excel  дастури ойнасига қайтамиз. 

7. "Вставка/Функция" буйруғини берамиз ва хосил бўлган функция устаси ойнасида 

«Определенные пользователем» категориясини танлаймиз, «Выберите функцию» ойнасида СУММА5 

ни танлаймиз ва ОК тугмасини босамиз. Натижада қуйидаги мулоқот ойнаси хосил бўлади: [2] 

 

 
 

3-расм. Function процедурасига маълумотларни киритиш. 

 

8. Ушбу ойнадаги ўзгарувчиларннг қийматлари сифатида жадвалда берилган сонларни кетма–

кет танлаймиз ва Ок тугмасини босамиз. Microsoft Excel  электрон жадвали ойнасида қуйидаги 

хисоблаш натижа хосил бўлади: 

 



 
4-расм. Function процедураси натижаси. 

 

Ушбу бажарилган амаллардан кўриниб турибдики, Visual Basic дастуридан фойдаланиб 

Microsoft Excel  электрон жадвали имкониятларини янада кенгайтириш мумкинлигини кўрсатади. 

Хулоса.  Ушбу мақола устида ишлаш натижасида Microsoft Excel  дастурининг қўшимча 

имкониятлари, яъни дастурлаш усулларидан фойдаланиб амаллар бажаришни ўрганиб, ундан 

фойдаланиш кўникмаларига эга бўлдик. 

 

Фойдаланилган адабиётлар: 

1. http://planetaMicrosoft Excel .ru/techniques/3/59/ 
По материалам эхоконференции RU.MICROSOFT EXCEL  (за июль-сентябрь 1997 года) Collected 

by Kirienko Andrew, 2:5020/239.21@fidonet 

 

 

http://planetaexcel.ru/techniques/3/59/

